
КОМИ РЕСПУБЛИКАЛӦН
ОЛАНПАС
"Коми Республика мутасын культура озырлун объектъяс (история да культура памятникъяс) видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын ӧткымын юалӧм йылысь" Коми Республикаса Оланпасӧ вежсьӧмъяс пыртӧм йылысь

1 статья. Пыртны "Коми Республика мутасын культура озырлун объектъяс (история да культура памятникъяс) видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын ӧткымын юалӧм йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2004, 10 №, 3472 ст.; 2006, 12 №, 4648 ст.; 2007, 12 №, 5343 ст.; 2008, 9 №, 408 ст.; 2009, 11 №, 176 ст.; 2012, 51 №, 1156 ст.; 2013, 11 №, 221 ст.; 2014, 27 №, 532 ст.; 2015, 21 №, 296 ст.; 2016, 21 №, 326 ст.) татшӧм вежсьӧмъяс:
1. Водзкывйӧ содтыны татшӧм сюрӧса коймӧд абзац:
"Коми Республика мутасын Россия Федерацияса войтырлӧн культура озырлун объектъяс (история да культура памятникъяс) видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын йитӧдъясӧн нормативнӧй инӧда веськӧдлӧмыс подуласьӧ Россия Федерацияса Оланподувлӧн, Россия Федерацияса Гражданскӧй кодекслӧн, культура йылысь Россия Федерацияса оланпастэчас подувъяслӧн положениеяс вылӧ да збыльмӧдсьӧ Федеральнӧй оланпас серти да сы серти примитӧм мукӧд федеральнӧй оланпас серти, а сідз жӧ тайӧ Оланпас серти да сы серти примитӧм Коми Республикаса мукӧд нормативнӧй инӧда акт серти.".
2. 31 статьяын:
1) медводдза абзац гижны тадзи:
"1. Культура озырлун объектъяс видзан, наӧн вӧдитчан, паськыда тӧдмӧдан да канмусянь дӧзьӧритан юкӧнын культура озырлун объектъяс дӧзьӧритан дінму органлӧн уджмогъяс лыдӧ пырӧны:";
2) содтыны татшӧм 121 пункт:
"121) реестрӧ пыртӧм культура озырлун объектлысь паспорт сетӧм;";
3) содтыны татшӧм 2 юкӧн:
"2. Культура озырлун объектъяс дӧзьӧритан дінму органлы история да культура озырлун объектъяс видзӧмын отсӧг сетӧм могысь сы бердын лӧсьӧдӧны культура озырлун серти наука да методика сӧвет (водзӧ – наука да методика сӧвет), кытчӧ пырӧны туялысьяс, архитекторъяс, искусство туялысьяс, ас му туялысьяс да культура озырлун видзан юкӧнысь мукӧд специалист.
Наука да методика сӧвет йылысь положение да сэтчӧ пырысьясӧс вынсьӧдӧ культура озырлун объектъяс дӧзьӧритан дінму органӧн юрнуӧдысь.".
3. 92 статья гижны тадзи:
"92 статья. Объектлысь, кутшӧмлӧн эм культура озырлун объектлы лӧсялана пасъяс, историко-культурнӧй дон индӧм серти удж котыртан пӧрадок урчитӧм
1. Объектлысь, кутшӧмлӧн эм культура озырлун объектлӧн пасъяс, историко-культурнӧй донсӧ урчитӧм серти уджсӧ котыртӧ культура озырлун объектъяс дӧзьӧритан дінму орган.
2. Объектлысь, кутшӧмлӧн эм культура озырлун объектлӧн пасъяс, историко-культурнӧй донсӧ урчитӧм серти уджъяс збыльмӧдсьӧны сэк, кор культура озырлун объектъяс дӧзьӧритан дінму органӧ воӧ шыӧдчӧм:
1) культура озырлун объектъяс дӧзьӧритан федеральнӧй органсянь, Коми Республикаса муниципальнӧй юкӧнлӧн меставывса асвеськӧдлан органъяссянь, торъя мортсянь либӧ юридическӧй кывкутыссянь объектсӧ, кутшӧмлӧн эм культура озырлун объектлӧн пасъяс, реестрӧ пыртӧм йылысь;
2) корсьысян, проектнöй, муасян, стрöитчан, видз-му бурмӧдан, овмӧс нуӧдан уджъяс, Федеральнӧй оланпаслӧн 30 статьяын индӧм вӧрӧн вӧдитчан да мукӧд удж заказчиксянь, капитальнӧя стрӧитан объект серти техническӧй заказчиксянь (застройщиксянь), индӧм уджъяссӧ нуӧдысь мортсянь, сы йылысь, мый индӧм уджъяс нуӧдігӧн аддзӧма объект, кутшӧмлӧн эм культура озырлун объектлӧн пасъяс. 
3. Культура озырлун объектъяс дӧзьӧритан дінму орган тайӧ статьялӧн 2 юкӧнын индӧм шыӧдчӧмъяс босьтӧм бӧрын культура озырлун объектъяс дӧзьӧритан дінму органӧн найӧс пасъян лунсянь ӧкмысдас уджалан лунысь оз дырджык кадколастӧ котыртӧ объектлысь, кутшӧмлӧн эм культура озырлун объектлӧн пасъяс, историко-культурнӧй донсӧ урчитӧм серти удж, сы лыдын культура озырлун объектъяс дӧзьӧритан юкӧнын специалистъясӧс корӧмӧн. 
4. Объектлысь, кутшӧмлӧн эм культура озырлун объектлӧн пасъяс, историко-культурнӧй донсӧ урчитӧм могысь культура озырлун объектъяс дӧзьӧритан дінму орган котыртӧ тайӧ объектсӧ туялӧм.
5. Культура озырлун объектъяс дӧзьӧритан дінму органӧн объектсӧ, кутшӧмлӧн эм культура озырлун объектлӧн пасъяс, туялан бӧртасъяс серти документъяссӧ индӧм туялӧмсӧ помалан лунсянь, вит луна кадколаст чӧжӧн ыстӧны наука да методика сӧветӧ кывкӧртӧд дасьтӧм вылӧ.
6. Объектлысь, кутшӧмлӧн эм культура озырлун объектлӧн пасъяс, туялӧмсӧ нуӧдан пӧрадоксӧ урчитӧ культура озырлун объектъяс дӧзьӧритан дінму орган.
7. Наука да методика сӧвет тайӧ статьялӧн 5 юкӧнын индӧм документъяс воӧмсянь вит уджалан лун чӧжӧн, видлалӧ найӧс да дасьтӧ кывкӧртӧд.
 Объект серти, кутшӧмлӧн эм культура озырлун объектлӧн пасъяс, наука да методика сӧветлысь кывкӧртӧд дасьтан пӧрадоксӧ урчитӧ культура озырлун объектъяс дӧзьӧритан дінму орган.
8. Объектсӧ, кутшӧмлӧн эм культура озырлун объектлӧн пасъяс, аддзӧм культура озырлун объектъяс лыддьӧгӧ пыртӧм йылысь либӧ тайӧ лыддьӧгӧ индӧм объектсӧ пыртӧмын ӧткажитӧм йылысь помшуӧмсӧ примитӧ культура озырлун объектъяс дӧзьӧритан дінму орган тайӧ статьяса 5 юкӧнын индӧм документъяс подув вылын, да наука да методика сӧветлӧн кывкӧртӧд подув вылын, мый лоӧ вӧзъянаӧн, тайӧ кывкӧртӧдсӧ босьтан лунсянь дас уджалан лунысь оз сёрджык кадколастӧ. 
9. Объектсӧ, кутшӧмлӧн эм культура озырлун объектлӧн пасъяс, аддзӧм культура озырлун объектъяс лыддьӧгӧ пыртӧмын ӧткажитӧм йылысь помшуӧмсӧ вынсьӧдӧ культура озырлун объектъяс дӧзьӧритан дінму орган, кор объектлӧн, кутшӧмлӧн эм культура озырлун объектлӧн пасъяс, историко-культурнӧй донсӧ абу урчитӧма.
10. Культура озырлун объектъяс дӧзьӧритан дінму орган тайӧ статьялӧн 8 юкӧнын индӧм помшуӧмсӧ примитан лунсянь вит уджалан лунысь оз дырджык кадколастӧ юӧртӧ шыӧдчысьяслы, кодъясӧс индӧма тайӧ статьяса 2 юкӧнын, примитӧм помшуӧм йылысь татшӧм помшуӧмлысь копиясӧ содтӧмӧн.".
4. 101 статьяын:
1) содтыны татшӧм 11 – 19 юкӧнъяс:
"11. Олан пункт либӧ сылӧн юкӧн пыртӧны дінму тӧдчанлуна историческӧй овмӧдчӧминъяс лыддьӧгӧ вӧзйӧм серти:
1) Коми Республикаын муниципальнӧй образованиеяслӧн меставывса асвеськӧдлан органъяссянь, кодлӧн мудоръясӧ пырӧ олан пункт;
2) ӧтйӧза ӧтувъяссянь, кодъяс уджалӧны культура озырлун объектъяс видзан, наӧн вӧдитчан, паськыда тӧдмӧдан да канмусянь дӧзьӧритан юкӧнын.
12. Олан пунктсӧ либӧ сылысь юкӧнсӧ дінму тӧдчанлуна историческӧй
овмӧдчӧминъяс лыддьӧгӧ пыртӧм йылысь вӧзйӧм дорӧ содтӧны татшӧм документъяс:
1) олан пунктлысь мутассӧ туялан материалъяс: история да архитектура, история да кар стрӧитӧм, архив да археология боксянь;
2) олан пунктлӧн история да культура боксянь мыджсян бала (эм кӧ);
3) олан пунктлӧн мудоръясӧ пырысь кар артмӧдан история боксянь тӧдчана объектъяслӧн лыддьӧг.
13. Тайӧ статьяын 12 юкӧнын индӧм документъяскӧд ӧттшӧтш вӧзйӧмсӧ ыстӧны культура озырлун объектъяс дӧзьӧритан дінму органӧ.
14. Культура озырлун объектъяс дӧзьӧритан дінму орган, сы могысь мед быд боксянь видлавны олан пункт либӧ сылысь юкӧн дінму тӧдчанлуна историческӧй овмӧдчӧминъяс лыддьӧгӧ пыртӧм йылысь вӧзйӧмсӧ, сійӧс босьтӧмсянь вит луна кадколастӧ ыстӧ документъяссӧ, мый индӧма тайӧ статьялӧн 12 юкӧнын, наука да методика сӧветӧ кывкӧртӧдъяс дасьтӧм вылӧ.
 Культура озырлун объектъяс дӧзьӧритан дінму орган урчитӧ тайӧ юкӧнса медводдза абзацын индӧм наука да методика сӧветлысь кывкӧртӧд дасьтан пӧрадоксӧ.
15. Тайӧ статьялӧн 12 юкӧнын индӧм документъяссӧ видлалан бӧртасъяс серти, наука да методика сӧветлӧн кывкӧртӧд подув вылын, мый лоӧ вӧзъянаӧн, культура озырлун объектъяс дӧзьӧритан дінму орган найӧс босьтан лунсянь 6 тӧлысьысь оз дырджык кадколастӧ примитӧ помшуӧм олан пунктсӧ либӧ сылысь юкӧнсӧ дінму тӧдчанлуна историческӧй овмӧдчӧминъяс лыддьӧгӧ пыртӧм йылысь да вынсьӧдӧ сылысь видзанторсӧ, мутаслысь мудорсӧ либӧ тайӧ лыддьӧгӧ олан пунктсӧ либӧ сылысь юкӧн пыртӧмын ӧткажитӧм йылысь.
16. Олан пункт либӧ сылысь юкӧн дінму тӧдчанлуна историческӧй овмӧдчӧминъяс лыддьӧгӧ пыртӧмын ӧткажитан подувъясӧн вермас лоны тайӧ статьялӧн 12 юкӧнын индӧм документъяссӧ сеттӧм либӧ абу тырвыйӧ сетӧм, либӧ кор наын индӧма абу тырвыйӧ да абу стӧч тӧдмӧгъяс.
17. Культура озырлун объектъяс дӧзьӧритан дінму орган помшуӧм вынсьӧдӧм бӧрын, мый индӧма тайӧ статьялӧн 15 юкӧнын, куим уджалан лунысь оз дырджык кадколастӧ юӧртӧ примитӧм помшуӧм йылысь тайӧ статьяса 11 юкӧнын индӧм органъяслы да организацияяслы татшӧм помшуӧмлысь копия содтӧмӧн.
18. Тайӧ статьялӧн 11 юкӧнын индӧм органъяс да организацияяс вермӧны выльысь шыӧдчыны культура озырлун объектъяс дӧзьӧритан дінму органӧ сэк, кор олан пункт либӧ сылысь юкӧн дінму тӧдчанлуна историческӧй овмӧдчӧминъяс лыддьӧгӧ пыртӧмын ӧткажитан помкаяссӧ лоас бырӧдӧма.
19. Сэк, кор примитӧма помшуӧм пыртны олан пунктсӧ либӧ сылысь юкӧнсӧ дінму тӧдчанлуна историческӧй овмӧдчӧминъяс лыддьӧгӧ, культура озырлун объектъяс дӧзьӧритан дінму орган помшуӧмсӧ примитан лунсянь дас уджалан лунысь оз дырджык кадколастӧ дасьтӧ да ыстӧ Коми Республикаса Веськӧдлан котырӧ представление.";
2) 6 юкӧнӧ содтыны татшӧм коймӧд абзац:
“Дінму тӧдчанлуна историческӧй овмӧдчӧминлӧн мутас мудоръясын кар артмӧдан уджаланартъяс дорӧ корӧмъяс вынсьӧдӧмын ӧткажитан подулӧн лоысь помкаяссӧ бырӧдӧм бӧрын культура озырлун объектъяс дӧзьӧритан дінму орган дасьтӧ Коми Республикаса Веськӧдлан котырӧ выль представление, тайӧ статьялӧн 4 да 5 юкӧнъясӧн урчитӧм пӧрадок серти.".
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Юралысь 

